
	 1. ՀՀ ֆինանսների նախարարություն
	04.06.2024թ.

	
	01/34-3/11675-2024

	Քննարկելով Ձեր 20.05.2024թ. N ԳՍ/15473 գրությամբ ներկայացված՝ «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) գծով պարզաբանումները, հայտնում ենք հետևյալը.
ՀՀ վարչապետի մոտ 30.01.2024թ.  կայացած խորհրդակցության N Վ/13-2024 արձանագրության (այսուհետ՝ Արձանագրություն) 3-րդ կետի 2.3 ենթակետով հանձնարարվել է «Կարեն Դեմիրճյանի անվան մարզահամերգային համալիր» ՓԲԸ-ին (այսուհետ՝ Համալիր) տրվող դրամաշնորհի վերաբերյալ մշակել նոր մեխանիզմներ՝ համալիրի սեփական եկամուտները պետության կողմից տրամադրվող դրամաշնորհի հետ փոխկապակցելու ուղղությամբ և ներկայացնել առաջարկություն։	
Արձանագրության 3-րդ կետի 2.4 ենթակետով հանձնարարվել է պետական բյուջեից ֆինանսավորման միջոցով լուծում տալ Համալիրի օդափոխության և հակահրդեհային համակարգերի ձեռքբերման հարցին, ընդ որում՝ վերոնշյալ ներդրումները դիտարկելով որպես սույն արձանագրության 2.3 ենթակետի տրամաբանության ներքո կատարված:
Վերոնշյալ հանձնարարականների շրջանակում ներկայացվել է Նախագիծ, որով նախատեսվում է Համալիրի օդափոխության համակարգի վերազինման, հակահրդեհային համակարգի ստեղծման և էլեկտրական համակարգի արդիականացման նպատակով 2024թ. 1-ին կիսամյակում պետական բյուջեով նախատեսված ՀՀ կառավարության պահուստային ֆոնդից ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին հատկացնել 1,475,885.6 հազ. դրամ, որից. օդափոխության համակարգի վերազինման համար՝ 800,000.0 հազ.դրամ, հակահրդեհային համակարգի ստեղծման՝ 555,885.6 հազ.դրամ և համակարգերի վերազինման նպատակով էլեկտրական համակարգի արդիականացման համար՝ 120,000.0 հազ.դրամ:
Հաշվի առնելով առկա մարտահրավերները, աղետների ռիսկի հետ կապված հիմնախնդիրները, մակրոտնտեսական ռիսկերը և դրանց դիմակայելու համար սահմանափակ հարկաբյուջետային հնարավորությունները՝ առաջարկում ենք ՀՀ կառավարության պահուստային ֆոնդը չդիտարկել նախաձեռնության ֆինանսավորման աղբյուր (ՀՀ կառավարության պահուստային ֆոնդում ազատ միջոցներ առկա չեն): 
Միաժամանակ, նկատի ունենալով ՀՀ կառավարության պահուստային ֆոնդից միջոցների հատկացման, ինչպես նաև վերաբաշխումների վերաբերյալ ֆինանսատնտեսական նախարարական կոմիտեների 19.03.2024. N ԿԱ/91-2024 և 14.05.2024. N ԿԱ/152-2024 արձանագրությունները, ՀՀ կառավարության կողմից վերը նշված ծախսերն առաջնահերթ համարվելու պարագայում, առաջարկում ենք վերջիններս իրականացնել ՀՀ 2024թ. պետական բյուջեով ծրագրի բյուջետային գլխավոր կարգադրիչ հանդիսացող՝ ՀՀ կրթության, գիտության, մշակույթի և սպորտի նախարարության կամ ոլորտի քաղաքականությունը մշակող՝ ՀՀ տարածքային կառավարման և ենթակառուցվածքների նախարարության համար նախատեսված ընդհանուր հատկացումների շրջանակներում՝ ելնելով ոլորտային ծախսերի առաջնահերթություններից: 
Նախագծին կից ներկայացված՝ Համալիրի ֆինանսավորման մոդելի ներդրման ծրագրի (այսուհետ Ծրագիր) վերաբերյալ հայտնում ենք, որ ներկայացված չեն՝ 
- Համալիրի ընդհանուր եկամուտների և ծախսերի՝ ըստ առանձին ուղղությունների, այդ թվում՝ ՀՀ պետական բյուջեից 2024-2026թթ. պահանջվող ծախսերի (3,275,885.6 հազ.դրամ) հիմնավորված հաշվարկները,
         - հիմնավոր և պատշաճ կանխատեսումներ հետագա տարիներին ակնկալվող շահույթի, դրա ստացման կոնկրետ ուղղությունների կանխատեսումների վերաբերյալ, 
       - տեղեկություններ՝ կանխատեսվող շեղումների վերաբերյալ, հաշվի առնելով վերջիններիս ազդեցությունը կանխատեսվող տարեկան համախառն հասույթի ցուցանիշի վրա։
Առաջարկում ենք իրականացնել ՓԲԸ-ի գործունեության, ֆինանսավորման, ինչպես նաև ապագա ֆինանսական կանխատեսումների մանրամասն ուսումնասիրություն՝ համապատասխան ֆինանսական մոդելի կազմմամբ: Միաժամանակ, ֆինանսական ցուցանիշների կանխատեսումների նպատակով իրականացնել նաև սցենարային վերլուծություններ:
Հարկ է նշել, որ դեռևս 2022 թվականին «Կարեն Դեմիրճյանի անվան մարզահամերգային համալիր»-ը ՊՈԱԿ-ից վերակազմավորվել է ՓԲԸ-ի՝ փոխելով կազմակերպաիրավական ձևը, որի հիմնական պատճառներից և հիմնավորումներից էր այն, որ ՊՈԱԿ-ի կազմակերպաիրավական ձևը սահմանափակում էր և հնարավորություն չէր տալիս օգտագործել համալիրի ամբողջ ներուժը: 
Հաշվի առնելով վերոգրյալը՝ առաջարկում ենք քննարկել դրամաշնորհի ձևաչափով գումարի տրամադրման նպատակահարմարությունը և լրամշակել Ծրագիրը, հաշվի առնելով մեր կողմից արված դիտարկումները:
	























Նախագիծը մշակվել է ՀՀ վարչապետի մոտ 30.01.2024թ.  կայացած խորհրդակցության N Վ/13-2024 արձանագրության 3-րդ կետի 2.4 ենթակետի հիմքով։ 
Միաժամանակ Պետական գույքի կառավարման կոմիտեի համապատասխան գրություններով դիմվել է ՀՀ կրթության, գիտության, մշակույթի և սպորտի նախարարություն՝ Մարզահամերգային համալիրին նախատեսվող հատկացումները ՀՀ 2024թ. պետական բյուջեով ծրագրի բյուջետային գլխավոր կարգադրիչ հանդիսացող՝ ՀՀ կրթության, գիտության, մշակույթի և սպորտի նախարարության կամ ոլորտի քաղաքականությունը մշակող՝ ՀՀ տարածքային կառավարման և ենթակառուցվածքների նախարարության համար նախատեսված ընդհանուր հատկացումների շրջանակներում՝ իրականացնելու համար:
ՀՀ կրթության, գիտության, մշակույթի և սպորտի նախարարությունը 17․06․2024թ․ թիվ 01/17.2/18363-2024 գրությամբ հայտնել է․ որ «Կարեն Դեմիրճյանի անվան մարզահամերգային համալիր» ՓԲԸ-ի օդափոխության համակարգի վերազինման, հակահրդեհային համակարգի ստեղծման և նշված համակարգերի վերազինման նպատակով էլեկտրական համակարգի արդիականացման համար ՀՀ կրթության, գիտության, մշակույթի և սպորտի նախարարությանը 2024թ․–ին հատկացված պետական բյուջեի  միջոցներից 1,475,885.6 հազ.դրամ գումար հատկացնելու վերաբերյալ ներկայումս Նախարարությանը հատկացված բյուջեով առկա չեն ազատ միջոցներ։ 
ՀՀ տարածքային կառավարման և ենթակառուցվածքների նախարարությունը 21․06․2024թ․ թիվ ԳՍ/23.1/20033-2024 գրությամբ ևս հայտնել է, որ ՀՀ 2024թ. պետական բյուջեով նախատեսված միջոցներ չունի։



Ծրագիրը կցվում է։ 

	2. ՀՀ կրթության, գիտության, մշակույթի և սպորտի նախարարություն նախարարություն
	17.04.2024թ.

	
	01/17.2/11821-2024

	Ստորև ներկայացնում եմ ՀՀ կրթության, գիտության, մշակույթի և սպորտի նախարարության դիտարկումները՝ ՀՀ կառավարության «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» որոշման նախագծի վերաբերյալ։
	

	1․ Համաձայն Նախագծի՝ նախատեսվում է 1.5 մլրդ դրամ գումար հատկացնել Կարեն Դեմիրճյանի անվան մարզահամերգային համալիրի (այսուհետ՝ Համալիր) շենքի էլեկտրական, օդափոխության համակարգի և հակահրդեհային համակարգի արդիականացման համար։
Այս կապակցությամբ տեղեկացնում եմ, որ․
- ՀՀ պետական բյուջեից էլեկտրական, օդափոխության և հակահրդեհային համակարգերի տեղադրման աշխատանքների ձեռքբերմանը գումար հատկացնելու համար անհրաժեշտ են պարզ քաղաքաշինական փորձաքննություն անցած նախագծանախահաշվային փաստաթղթեր, որոնք կցված չեն Նախագծի փաթեթում։ Ընդ որում, օդափոխության և հակահրդեհային համակարգերի նախագծանախահաշվային փաստաթղթերի ձեռքբերման համար գումարը հատկացվել է ՀՀ ԿԳՄՍ նախարարության և ՀՀ էկոնոմիկայի նախարարության 2023թ․–ի պետական բյուջեով նախատեսված միջոցներից (ՀՀ կառավարության 08.06.2023թ․–ի N 921-Ն և 17.08.2023թ․–ի N 1379-Ն որոշումներ)։
- ՀՀ պետական բյուջեի 1168 ծրագրի 32006 միջոցառման անվանումը և նկարագրությունը, ինչպես նաև արդյունքային ցուցանիշներին վերաբերող աղյուսակը ՀՀ կառավարության 04.04.2024թ․–ի N 469-Ն որոշմամբ խմբագրվել են։ Մասնավորապես՝ միջոցառման անվանումն է «Կարեն Դեմիրճյանի անվան մարզահամերգային համալիրի շենքային պայմանների բարելավում և կարողությունների զարգացում», իսկ նկարագրությունը՝ «Կարեն Դեմիրճյանի անվան մարզահամերգային համալիր» փակ բաժնետիրական ընկերությանն անհրաժեշտ գույքի, սարքավորումների ձեռքբերում և ենթակառուցվածքների բարելավում»։ Արդյունքային ցուցանիշների աղյուսակում խմբագրվել է չափորոշչին վերաբերող մասը․ պետք է նշվի ոչ թե ծառայությունը մատուցող կազմակերպության անվանումը, այլ ակտիվն օգտագործող կազմակերպության անվանումը, որը «Կարեն Դեմիրճյանի անվան մարզահամերգային համալիր»  ՓԲԸ–ն է։ Այս իմաստով անհրաժեշտ է խմբագրել հավելվածները:
	






Ընդունվել է 
Փաստաթղթերը կցվում են
Հարկ է նշել, որ Մարզահամերգային համալիրի զարգացման ծրագիրը և սույն նախագիծը մշակելիս՝ ըստ նախնական հաշվարկների՝ օդափոխության, հակահրդեհային և էլեկտրական համակարգերի համար նախատեսվել էր համապատասխանաբար՝ 800,000․0 հազ․դրամ, 555,885․6 հազ․դրամ և 120,000․0 հազ․դրամ։
Վերջնական փաստաթղթերի ձեռքբերման արդյունքում օդափոխության համակարգի համար անհրաժեշտ է 662,690․5 հազ․դրամ, իսկ հակահրդեհայինի համար՝ 560,960․6 հազ․դրամ։    



Ընդունվել է 
Հավելվածները խմբագրվել են




	2․ Առկա են նաև խմբագրական բնույթի դիտարկումներ, մասնավորապես․
- Եթե գումարը հատկացվի ՀՀ կառավարության պահուստային ֆոնդից, ապա հաշվի առնելով, որ հատկացման ուղղությունը ՀՀ պետական բյուջեի 1168 ծրագրի 32006 միջոցառումն է, որի գլխադաս կարգադրիչ մարմինը հանդիսանում է ՀՀ ԿԳՄՍ նախարարությունը՝ անհրաժեշտ է Նախագծի վերնագիրը խմբագրել և «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ  ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ» բառերը փոխարինել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ» բառերով։
- Հաշվի առնելով, որ ՀՀ 2024թ․–ի պետական բյուջեի 1–ին եռամսյակի և 9 ամսվա համար չկան հաստատված արդյունքային ցուցանիշներ՝ անհրաժեշտ է Նախագծի 4-րդ և 5-րդ հավելվածներում արդյունքային ցուցանիշները նախատեսել միայն «Առաջին կիսամյակ» և «Տարի» սյունակներում։
	
Ընդունվել է մասնակի
Նախագծի վերնագիրը վերախմբագրվել է










Ընդունվել է 
Նախագծի 4-րդ և 5-րդ հավելվածները խմբագրվել են


	Միաժամանակ, Նախագծին կից ներկայացված «Կարեն Դեմիրճյանի անվան մարզահամերգային համալիր» ՓԲԸ-ին պետության կողմից տրամադրվող դրամաշնորհի նոր մոդելի (մեխանիզմների) արդյունքում փոխվում է նաև 2025-2027թթ․ միջնաժամկետ ծախսային ծրագրի համար կանխատեսվող հատկացումների չափը։ Հաշվի առնելով նշվածը, ինչպես նաև այն հանգամանքը, որ ՀՀ տարածքային կառավարման և ենթակառուցվածքների նախարարության կողմից ՀՀ կրթության, գիտության, մշակույթի և սպորտի նախարարություն 2025-2027թթ․ ՄԺԾ ծրագրի հայտ դեռևս չի ներկայացվել՝ խնդրում եմ հնարավորինս սեղմ ժամկետում ներկայացնել բյուջետային հայտը՝ նոր մոդելին համապատասխան։
	Ընդունվել է ի գիտություն
Ձեռնարկվում են համապատասխան միջոցներ

	3. www.e-draft.am
	09.04.2024թ.

	Առաջարկություններ չկան
	


    
